
RULING OF 24TH JULY, 2007, ON MATTER OF PRIVILEGE RAISED BY HON. WAVEL RAMKALAWAN
Nou ava prezan deal avek en matter of privilege ki ti ganny raised mardi pase par Onorab Lider Lopozisyon.

Mardi pase dan lasanble Onorab Wavel Ramkalawan ti lev en matter of privilege konsernan coverage lasanble nasyonal le 10 Zilyet par SBC e ki ti ganny difize lo televizyon son vandredi answit sa vedir le 13 Zilyet. Onorab Lider Lopozisyon ti santi ki privilez lasanble ti’n ganny afekte anvi ki SBC pa ti pe respekte en rekomandasyon fer par lasanble nasyonal swivan deba lo en mosyon lo rapor komite medya trwazyenm lasanble nasyonal. Sa rekomandasyon an kestyon, se ki coverage dan Vandredi i sorti 30 minit pou vin enn erdtan e ki poursantaz letan ki ganny donnen dan sa raportaz a sak parti i respekte lafors le 2 parti politik dan sa lasanble nasyonal ki an pratik i vedir en tyer pour SNP 20 minit e 2 tyer pour SPPF 40 minit. 

Mon’n lev konsern Onorab avek Managing Director SBC Msye Ibrahim Afif, e leksplikasyon ki mon’n donnen e ki mon vwar li rezonnab, se ki dat ki lofis Speaker e Managing Director SBC ti tonm dakor pou komans enplimant bann rekomandasyon sa mosyon se le 11 Septanm 2007 ler lasanble i repran son travay apre recess. Annefe yer dan mon meeting ek le 2 leaders, mon ti donn zot en kopi let ki ti konfirm sa lagreman ant mwan avek Msye Afif. 
Alors strikteman pour le moman SBC pa anba okenn lobligasyon pou respekte sa rekomandasyon. SBC ti osi les mwan konpran ki menm avan nou ti adopte rapor komite medya, lo zot menm zot ti deside pou donn plis letan pou kouver deliberasyon lasanble anvi ki konmela lasanble pe fer en travay bokou pli serye e bokou pli long. Tou-d-menm mon ti fer li mon devwar pou regard sa coverage e mon apresye ki pou annan pa mal difikilte pour SBC diviz sa letan ant en tyer pour SNP e 2 tyer pour SPPF.

Paregzanp ler en Minis pe reponn en kestyon sorti kot en kandida SNP eski sa letan ki i pe koze i pe ganny konsidere koman en letan pour parti SFFP antan kisa Minis i sorti dan parti SPPF ouswa i pou ganny konsidere koman en letan SNP antan ki i pe reponn en kestyon sorti kot en manm SNP. Ouswa eski sa formil, en tyer 2 tyer pou aplik selman pou deba lo mosyon ek bann Bills.  
Kote voice over  li i tonbe?  I kler ki i pour neseser ki lasanble limenm i etablir bann kriter ki pou gid zournalis SBC lo lafason pou allocate sa bann letan. Mon konklizyon alors se ki privilez lasanble pa’n ganny afekte par sa coverage le 13 Zilyet akoz bann rekomandasyon i sipoze komans ganny enplimante le 11 Septanm me mon krwar ki i pour neseser ki lasanble i etablir en modalite pour gid SBC. Se pour sa rezon ki mon’n demann le 2 dirizan pour zwenn mwan Lendi le 30 Zilyet 9 er bomaten dan mon lofis pour nou diskit sa modalite. Mersi bokou.


